
A antiga casa dos Leis na Rúa do Castro (Betanzos).

Foto: Archivo Mas (1919).

Romaría de Orto (Abegondo, A Coruña, Galicia). Foto: José María Veiga.

Romaría de San Xoán en Bendrade (Oza dos Ríos, A Coruña, Galicia),
ano 2005. Foto: José María Veiga.

Ilma. Sra. Dona María Dolores Faraldo Botana

Alcaldesa-Presidenta do Excmo. Concello de
Betanzos

Vivimos unha época de crise económica que afecta a todo o mundo e Betanzos non
é alleo a ela, pero, a pesar diso, o ano 2008 foi brillante en moitos aspectos para os
betanceiros,  particularmente no eido cultural. O Anuario Brigantino chegou ó nº

30 e, con él, como suplemento, tivemos un precioso traballo de José Luis Couceiro Vicos
sobre os «Betanceiros en el Reino Unido: memorias de un emigrante», acompañado dunha
magnífica mostra que o propio autor organizou con pezas da súa propiedade. Foi o ano,
ademais, en que o Anuario Brigantino se abriu completamente a todo o mundo a través de
internet.

Tamén tiveron aquí unha xornada de traballo os participantes no «I Encontro
Iberoamericano de Museos Pedagóxicos e Museólogos da Educación», que organizou o
Museo Pedagóxico de Galicia: o noso Museo das Mariñas e o parque do Pasatempo foron
protagonistas.

A Bienal Balconadas, que congrega pintores de todo o mundo, encheu de cor as nosas
rúas e, seguindo o proxecto «Europa cos cidadáns», promovido pola Unión Europea,
Betanzos irmanouse coa cidade italiana de Collepasso.

Pero a vida dá e quita, sempre foi así e, neste senso, 2008 foi o ano en que perdemos a
Marieta Gómez Sánchez, que tan boa labor fixo como presidenta da asociación Amas de
Casa. Foise tamén Natalia Jiménez de Cossío, unha enamorada de Betanzos, a quen se
debe unha preciosa sala do Museo das Mariñas. E foise, para sorpresa de todos pola súa
xuventude, Eugenio Luis Sánchez López, «Geni», colaborador de varias publicacións
locais e un gran poeta, como se comproba no seu libro, En alma viva (Flores heridas)...
A miña lembranza agarimosa para eles e para todos os betanceiros que se foron.

Agradezo á Deputación Provincial da Coruña, ó Banco Etcheverría, a Caixa Galicia e á
Fundación Manuel Villuendas Pena a súa permanente axuda e, naturalmente, estendo o
agradecemento ós autores, ó director, Alfredo Erias, ó subdirector, Xosé Mª Veiga e a
todos os demais membros do Comité Científico e colaboradores técnicos.

PARABÉNS  PARA  TODOS!

A Anunciación, talla flamenca (s. XV) do retablo do altar maior de Santa María do Azougue,
en Betanzos (A Coruña), roubada, con todas as demais, por «Erik el Belga»

o 1 de outubro de 1981. A maior parte do roubado empezou a
devolverse, despois dun brillante labor policial, o 6

de febreiro de 1982, pero esta talla aínda
segue en paradoiro descoñecido.

Foto: Gabín.

Romaría das Angustias (Betanzos, A Coruña, Galicia). Foto: José María Veiga.

Romaría de San Gregorio de Borrifás (Cesuras, A Coruña, Galicia).
 Foto: José María Veiga.


